
Tiada Lagi Suci
Dr. Faridah Nazir

Semakin sirna bersih dan suci
manusia dengan bangga
mencemar dunia
bagai tiada lagi humanisme.

Cemar di mana-mana
semakin membelenggu
dunia yang dihujani sisa dan sarap
sedangkan manusia masih lagi leka.

Tanpa ada sekelumit sesal
manusia egoistik puncanya
bagai tiada simpati
melakukan onar sesuka hati.

Sampai bila-bila tiada kebah
Jika kesedaran tiada
alam sekitar hilang serinya
kerana kerakusan yang berleluasa.




Buku Puisi Kanak-kanak berilustrasi, mengandungi puisi moden
iaitu sajak, dan puisi tradisional iaitu pantun dan syair.

Nukilan puisi diselitkan unsur nilai murni amalan baik untuk
kanak-kanak. Bahasa yang mudah dan puitis digunakan. Puisi boleh
dilagukan mengikut rentak yang sesuai.

Buku ini sangat sesuai dan mesra bacaan kepada kanak-kanak
berusia 5 hingga 13 tahun. Selain memantapkan kemahiran
membaca, kanak-kanak dapat belajar tentang puisi moden dan
tradisional. Bakat kanak-kanak dapat dicungkil dan dikembangkan.

Kanak-kanak boleh beraktiviti secara kreatif menggunakan
bahan puisi. Setiap puisi disediakan QR Code untuk imbasan
penyampaian puisi.

Buku puisi ini adalah di bawah penerbitan Jabatan
Kecemerlangan Akademik IPG Kampus Raja Melewar. Selamat
berpuisi dan bersama-sama menghayati keindahan bahasa.

